
Тадқиқотларда қотишма таркибига қўшилиб кетаётган нометалл 

қўшимчаларнинг таҳлилига ва уларни камайтириш учун ковшнинг 

конструкцион такомиллаштиришга йўналтирилган бўлиб, олинаётган қуйма 

маҳсулотларининг сифат кўрсатгичларига бевосита боғлиқдир. Олинган 

қотишма таркибида қаттиқ  ва оғир ташкил этувчиларнинг миқдори кам бўлиб 

уларнинг улуши 30-32% ни ташкил этади. Қотишма таркибидаги нометалл 

қўшимчаларнинг 65-67% ини енгил шлаклар ташкил этади. Шлак металл 

юзасида ҳосил бўлиб, ковшдан қолипга суюқ металл қотишмасини қуйишда 

металл қотишмасидан олдин, биринчи  навбатда, ковшдан қолипга қуйилиб 

кетади. Ушбу тадққиқотларни ўтказиш учун синов ковши ишлаб чиқилди ва уни 

чойнаксимон кўринишда бешта тирқишли қилиб тайёрланди. 1-расм 1 да 

тажриба - синов ковшининг схемаси келтирилган. Бунда 1-ковшнинг асосий 

ҳажми бўлиб суюқ металл шу қисмга қуйилади. Туташ идиш принципига асосан 

ковш остидаги тирқишлар орқали 2-ковшнинг ёрдамчи қисмига суюқ металл 

оқиб ўтади ва иккала ҳажмдаги суюқ металл сатҳи бир хил баландликда бўлади. 

Тирқишларнинг ковш остига нисбатан сатҳлари 10 мм, 30 мм, 50 мм, 80 мм ва 

100 мм қилиб олинган [1-5].  

 
1-расм Чойнаксимон тажриба ковши. 

1-ковшнинг асосий ҳажми; 2-ковшнинг ёрдамчи ҳажми;  

3-ковшнинг иссиқбардош шиббаси; 4-ковшининг металл конструкцияси. 

 

Суюқ металл қолипга қуйилиш даврида енгил шлак ташкил этувчилари 

ковшнинг юза сатҳида бўлгани сабабли ковшнинг асосий ҳажмида қолиб кетди 

ва остки тирқиш орқали ўтган суюқ металл қолипга қуйиб олинди. Олинган 

қуйма маҳсулотининг таркиби ўрганилганида қотишма таркибидаги нометалл 

қўшимчаларнинг миқдори турли қийматларга эга экани аниқланди. 2-расмда 

олинган натижалар асосида ишлаб чиқилган график келтирилган [6, 7]. 

2-расм Олинаётган қотишма таркибидаги нометалл 

қўшимчаларнинг миқдори билан чойнаксимон ковшдаги металл 

сатҳига боғлиқлик графиги. 

1-ковшдаги қотишма юзига ҳимоя флюсини қўлланмаган ҳолат; 

2-ковшнинг ёрдамчи ҳажмида ҳимоя флюсини қўлланилиш ҳолати; 3-

ковшнинг асосий ҳажми юзасига ҳимоя флюсини қўллаш ҳолати. 
 

Келтирилган графикдан кўриниб турибдики, ковшдан суюқ металлни 

чиқариш сатҳи 50-60 мм бўлгани оптимал кўрсатгич ҳисобланади. Бунда 

ковшдаги суюқ металл юзасига флюснинг қўлланилиши энг юқори самара 

бериб, нометалл қўшимчаларнинг миқдори 2-2,2 % ни ташкил этди. Флюс 

қўлланилмаган ҳолда эса нометалл қўшимчаларнинг миқдори 13-14% ни 

ташкил этди. 

